
gAyatrIkavacham 3

గాయత్రీకవచమ్  ౩

శ్రీగణేశాయ  నమః ॥
శ్రీపార్వత్యువాచ  ।
దేవదేవ మహాదేవ సంసారార్ణవతారకమ్  ।
గాయత్రీకవచం  దేవ కృపయా కథయ ప్రభో  ॥ ౧॥
శ్రీమహాదేవ  ఉవాచ ।
మూలాధారే స్థితా  నిత్యం కుణ్డలీ  తత్త్వరూపిణీ ।
సూక్ష్మాతిసూక్ష్మపరమా బిసతన్తుస్వరూపిణీ ॥౨॥
విద్యుత్పుఞ్జప్రతీకాశా   కుణ్డలీ  శ్రుతిసర్పిణీ  ।
పరస్య బ్రహ్మగ్రహణీ   పఞ్చాశద్వర్ణరూపిణీ  ॥ ౩॥
శివస్య నర్తకీ నిత్యా పరబ్రహ్మప్రపూజితా   ।
బ్రాహ్మణస్యైవ   గాయత్రీ చిదానన్దస్వరూపిణీ  ॥ ౪॥
బ్రహ్మణ్యవర్త్మవాతేయం  ప్రాణాత్మా  నిత్యనూతనాత్ ।
నిత్యం తిష్ఠతి  సానన్దా కుణ్డలీ  తవ విగ్రహే  ॥ ౫॥
అతిగోప్యం మహత్పుణ్యం త్రికోటీతీర్థసంయుతమ్   ।
సర్వజ్ఞానమయీ  దేవీ సర్వదానమయీ సదా ॥౬॥
సర్వసిద్ధిమయీ  దేవీ పార్వతీ ప్రాణవల్లభా   ।
ఓం ఓం ఓం ఓం భూః ఓం ఓం భువః ఓం ఓం స్వః ఓం ఓం త ఓం ఓం త్స
ఓం ఓం వి ఓం ఓం తు ఓం ఓం వ ఓం ఓం రే ఓం ఓం ణ్యం ఓం ఓం భ
ఓం ఓం ర్గో ఓం ఓం దే ఓం ఓం వ ఓం ఓం స్య ఓం ఓం ధీ ఓం ఓం మ
ఓం ఓం హి ఓం ఓం ధి ఓం ఓం యో ఓం ఓం యో ఓం ఓం నః ఓం ఓం ప్ర
ఓం ఓం చో ఓం ఓం ద ఓం ఓం యాత్ ఓం Oమ్ । ఓం భూః ఓం
పాతు మేమూలం చతుర్దలసమన్వితమ్  ।
ఓం భువః ఓం పాతు మే లిఙ్గం  సజలం షడ్దలాత్మకమ్  ॥ ౭॥

గాయత్రీకవచమ్  ౩

ఓం స్వః ఓం పాతు మే కణ్ఠం  సకాశాం దలషోడశమ్ ।
ఓం త ఓం పాతు మే రూపం బ్రహ్మాణం  కారణం పరమ్ ॥౮॥
ఓం త్స ఓం పాతు మే బ్రహ్మాణం  పాతు సదా మమ ।
ఓం వి ఓం పాతు మే గన్ధం  సదా శిశిరసంయుతమ్ ॥౯॥
ఓం తు ఓం పాతు మే స్పర్శం శరీరస్య చ కారణమ్ ।
ఓం ర్వ ఓం పాతు మే శబ్దం  శబ్దవిగ్రహకారణమ్   ॥ ౧౦॥
ఓం రే ఓం పాతు మే నిత్యం సదా తత్త్వశరీరకమ్ ।
ఓం ణ్యం ఓం పాతు మే హ్యక్షం సర్వతత్త్వైకకారణమ్  ॥ ౧౧॥
ఓం భ ఓం పాతు మే శ్రోత్రం   శ్రవణస్య  చ కారణమ్ ।
ఓం ర్గో ఓం పాతు మే ఘ్రాణం  గన్ధోపాదానకారణమ్  ॥ ౧౨॥
ఓం దే ఓం పాతు మే వాస్యం సభాయాం శబ్దరూపిణీ  ।
ఓం వ ఓం పాతు మే బాహుయుగలం బ్రహ్మక్రారణమ్   ॥ ౧౩॥
ఓం స్య ఓం పాతు మే లిఙ్గం  షడ్దలం  షడ్దలైర్యురతమ్   ।
ఓం ధీ ఓం పాతు మే నిత్యం ప్రకృతిం  శబ్దకారణమ్  ॥ ౧౪॥
ఓం మ ఓం పాతు మే నిత్యం మనోబ్రహ్మస్వరూపిణమ్  ।
ఓం హి ఓం పాతు మే బుద్ధిం  పరబ్రహ్మమయం  సదా ॥ ౧౫॥
ఓం ధియ ఓం పాతు మే నిత్యమహఙ్కారం యథా తథా ।
ఓం యో ఓం పాతు మే నిత్యం జలం సర్వత్ర సర్వదా ।
ఓం నః ఓం పాతు మే నిత్యం తేజఃపుఞ్జో యథా తథా ॥ ౧౬॥
ఓం ప్ర ఓం పాతు మే నిత్యమనిలం కార్యకారణమ్ ।
ఓం చో ఓం పాతు మే నిత్యమాకాశం శివసన్నిభమ్ ॥ ౧౭॥
ఓం ద ఓం పాతు మే జిహ్వాం జపయజ్ఞస్య  కారణమ్ ।
ఓం యాత్ ఓం మే నిత్యం శివజ్ఞానమయం  సదా ॥ ౧౮॥
తత్త్వాని పాతు మే నిత్యం గాయత్రీ పరదైవతమ్  ।
కృష్ణా మే సతతం పాతు బ్రహ్మాణీ  భూర్భువఃస్వరోమ్ ॥ ౧౯॥
ఓం అస్య శ్రీగాయత్రీకవచస్య   పరబ్రహ్మ  ఋషిః
ఋగ్యజుఃసామాథర్వాణశ్ఛన్దాంసి , బ్రహ్మా  దేవతా,

ధర్మార్థకామమోక్షార్థం   జపే వినియోగః ॥

2 sanskritdocuments.org



గాయత్రీకవచమ్  ౩

ఓం భూర్భువఃస్వః తత్సవితుర్వరేణ్యం భర్గో దేవస్య ధీమహి ।
ధియోయో నః ప్రచోదయాత్  ।
కామక్రోధాదికం  సర్వం స్మరణాద్యాతి దూరతః ।
ఇదం కవచమజ్ఞాత్వా  బ్రహ్మవిద్యాం  జపేద్యది ॥౨౦॥
శతకోటిజపేనాపి న సిద్ధిర్జాయతే   ప్రియే  ।
గాయత్రీకవచాత్సర్వం  స్మరణాత్సిధ్యతి ధ్రువమ్  ॥౨౧॥
పఠిత్వా కవచం విప్రో గాయత్రీం  సకృదుచ్చరేత్ ।
సర్వపాపవినిర్ముక్తో జీవన్ముక్తో భవేద్విజః ॥౨౨॥
ఇదం కవచమజ్ఞాత్వా  త్వన్యద్యః కవచం పఠేత్ ।
సర్వం తస్య వృథా దేవి త్రైలోక్యమఙ్గలాదికమ్   ॥౨౩॥
గాయత్రీ కవచం యస్య జిహ్వాయాం విద్యతే సదా ।
తదాఽమృతమయీ జిహ్వా పవిత్రా జపపూజనే ॥౨౪॥
ఇదం కవచమజ్ఞాత్వా  బ్రహ్మవిద్యాం  జపేద్యది ।
వ్యర్థం  భవతి చార్వఙ్గి తజ్జపో  వనరోదనమ్ ॥౨౫॥
బ్రహ్మహత్యా  సురాపానం స్తేయం గుర్వఙ్గనాగమః  ।
మహాన్తి పాతకాన్యస్య స్మరణాద్యాన్తి దూరతః ॥౨౬॥
నశ్వరం మాంసమేదోఽస్థిమజ్జాశుక్రవినిర్మితమ్    ॥౨౭॥
వాతపిత్తకఫైర్యుక్తం   స్థూలదేహం  తదుచ్యతే ।
సూక్ష్మం జ్యోతిర్మయం దేహం పఞ్చభూతాత్మకం విదుః ॥౨౮॥
మహాపద్మవనాన్తస్థం  సర్వావయవసంయుతమ్ ।
ఆధారదేహసమ్బన్ధాద్గాయత్రీ   బ్రహ్మణః  స్వయమ్ ॥౨౯॥
ఏతదేవ పరం బ్రహ్మ  కథితే ఉభయాత్మకే ।
బ్రాహ్మణస్యైవ   జీవాత్మా గాయత్రీసహితో  వపుః ॥ ౩౦॥
ఆత్మనాం హృదయామ్భోజే ప్రదీపకలికోపమమ్  ।
నిర్ధూమం  చ యథా జ్యోతిస్తైలాగ్నివర్తియోగతః  ॥ ౩౧॥
తజ్జ్యోతిః  పరమం బ్రహ్మ  శుభదం నాత్ర సంశయః ।
గాయత్రీకవచం  న్యాసం మాతృకాస్థానసన్ధిషు   ॥ ౩౨॥
స కృత్వా బ్రాహ్మణశ్రేష్ఠ   చాన్యన్యాసం సమాచరేత్ ।

గాయత్రీకవచమ్  ౩

అన్యన్యాసే తథా సిద్ధిరన్యథాయాఽరణ్యరోదనమ్  ॥ ౩౩॥
గాయత్రీన్యాసమాత్రేణ   పరబ్రహ్మమయో  ద్విజః ।
ఇదం కవచమజ్ఞాత్వా  బ్రహ్మచర్యం  కరోతి యః ॥ ౩౪॥
బ్రహ్మచర్యం  భవేద్వ్యర్థం  గాయత్రీకవచం  వినా ।
కవచస్య ప్రసాదేన  బ్రాహ్మణో  జ్వలదగ్నివత్ ॥ ౩౫॥
కవచం పరమేశాని సృష్టిస్థితిలయాత్మకమ్   ।
కవచం బ్రాహ్మణ  ఇదం ప్రాతరుత్థాయ   యః పఠేత్ ॥ ౩౬॥
గాయత్రీం  స సకృత్స్మృత్వా జపలక్షఫలం భవేత్ ।
గాయత్రీం  దశధా జప్త్వా దశలక్షఫలం భవేత్ ॥ ౩౭॥
ఏవం క్రమేణ  గాయత్రీం  శతధా ప్రజపేద్యది  ।
శతలక్షఫలం ప్రాప్య  విహరేద్దేవవద్భువి  ॥ ౩౮
సూర్యేన్దోర్గ్రహణే   చేదం పఠిత్వా కవచం ద్విజః ।
సకృద్యది జపేద్విద్యాం గాయత్రీం  పరమాక్షరామ్ ॥ ౩౯॥
తత్క్షణాత్తు  భవేత్సిద్ధో బ్రహ్మసాయుజ్యమాప్నుయాత్  ।
ఇదం కవక్షమజ్ఞాత్వా  గాయత్రీం  ప్రజపేత్తు  యః ॥ ౪౦॥
జప ఏవ వృథా తస్య నిస్తేజో న చ సిద్ధిదః  ।
యః పఠేత్కవచం దేవి సతతం శివసన్నిధౌ ॥ ౪౧॥
విష్ణుదేవస్య  కవచం ప్రజపేచ్ఛక్తిసన్నిధౌ   ।
తేజఃపుఞ్చమయో విప్రస్తత్క్షణాజ్జాయతే     ధ్రువమ్  ॥ ౪౨॥
ఇతి శ్రీరుద్రయామలే   పార్వతీశ్వరసంవాదే గాయత్రీకవచం  సమ్పూర్ణమ్  ॥

